
Deg teywalt, asemres n tutlayt, i usiweḍ n yizen gar yimdanen yezmer  

ad yili s timawt yezmer ad yili daɣen s tira. 

Taywalt s tira tres ɣef yiḍrisen. D acu kan, yella umgired seg tegnit ɣer 

tayeḍ ilmend n yizen I nra ad t-nessiweḍ d wayen iɣef nra ad d-nemmeslay. D 

annect-a I aɣ-yessawaḍen ad nessemgired gar yiḍrisen akken ad nizmir ad nefrẓ 

tisekkiwin-nsen d tewsatin-nsen. 

Awal-nneɣ ihi ad yerzu tisekkiwin akked tewsatin n yiḍrisen, acku aya 

ɣur-s azal d ameqqran deg uselmed n tutlayt : d ayen s ara nessiweḍ ɣer tegzi 

akked ufares n yiḍrisen deg taɣult n teywalt s tira. 

 

Deg tazwara maḍi, yewwi-d ad negzu amgired yellan gar tewsit akked 

tsekka. D acu i d tawsit d acu i d tasekka n yinaw neɣ n uḍris ? 

 

Aḍris neɣ inaw, s umata, ɣur-s yiwet n talɣa: tazwert, taneflit, tagrayt. 

Maca: 

Tawsit, i tt-id-yemmalen d talɣiwin n tenfaliyin swayes tebna , s ways 

yezḍa uḍris-nni neɣ yinaw-nni. D taɣessa akk d tuddsa iɣef tbedd tira n uḍris. 

Ma yella d tasekka, tres ɣef yiferdisen n tutlayt I yellan deg uḍris neɣ 

deg yinaw. D iferdisen-a, dɣa, I yettilin d tulmisin swayes nezmer ad nessismel 

iḍrisen-a. 

I. Tiwsatin n yinaw 

S yiferdisen akked tulmisin I yellan deg yinaw-nni, nezmer ad nefreẓ 

tiwsatin-a: 

1. Tiwsatin tudyizin 

S umata, ttwasuddsent d ifyar, maca nezmer ad tent-naf d tasrist (d ayen 

yellan d amynut deg tmedyezt). Awalen iweznen d tenfaliyin yeddzen akked 

tunuɣin n uɣanib sufuɣenn-d seg tewsatin-a yiwen n uẓawan akked d wanya 

zzuzunen imeɣriyen… 

2. Tiwsatin tullisin neɣ n wungal 

Ttwasuddsent d tsarit, yella deg-sent win I d-yettalsen. Tiwsatin I d-

yufraren nezzeh:  

deg timawit: timucuha 

deg tira: ungal d tullist 

3. Tiwsatin n umezgun 

Deg umezgun, teḥkayt yuran, ttilin wid d tid ara tt-id-yuraren gar 

madden. Rennun tafekk-nsen akked taɣect-nsen ɣer tira-nni. 

 

4. Tiwsatin tigezzlanin 

D tiwsatin, deg talɣa d tigezzlanin ma deg unamek d tenfaliyin lqayit. Zik, asmi 

tasekla d timawit, ttawin-tent-id deg tagnatin yemgaraden n tudert n yal ass. Ma 

yella d tura, deg tsekla yuran, ad tent-naf mmegrent deg wungalen d tullisin. 

Nezmer ad d-nebder seg-sent : inzan, ddɛawi… 

 

II. Tisekkiwin n yinaw 

Nezmer ad nefreẓ tsekkiwin-a: 

- Ullis 

Yettales-d ɣef kra n tedyant neɣ kra n taluft. 

- Asegzi 

D aḍris i d-yessefhamen i d-yessegzayen, i d-yettaken isallen ɣef 

wayen yekkan i yimeɣri nnig n uqerruy-is  

- Aglam 

Aḍris n uglam, s wawalen d tenfaliyin yellan deg-s, yessawaḍ 

tugniwin I yimeɣri amzun yeẓra-tent s wallen-is. 

- Asendeh / awelleh  

D aḍris ideg yella usendeh, neɣ nnehwat, neɣ tisunḍiwin (orders) neɣ 

tinemlin (indications)… 

- Adiwenni 

D aḍris ideg yella umeslay s talɣa tusridt gar sin neg ugar n yimdanen. 

 

- Asfukel 

win I d-yettmeslayen yekkat ad yesbedd kra n rray, ad yesɛeddi kra n 

tikti I win ara as-yeslen neɣ ara t-yeɣren. 

 

 

 Tamawt: deg yiwen n uḍris nezmer ad naf aṭas n tsekkiwin. 

Yella daɣen umyekcem gar yimurag d tsekkiwin. 

Amedya 1.  

Amareg n uḍris: d ungal. Daxel n wungal-nni, nezmer ad naf aglam, 

asegzi, asfukel 

Amedya 2. 

Amareg n uḍris: d asefru. D axel n usefru-nni, yella uweṣṣi d uwelleh 

Ullis d usfukel 

1. Ullis 

D aḍris ideg yella win I d-yettalsen ɣef wayen yeḍran neɣ ɣef wayen 

yellan d asugen. 

Win I d-yettalsen qqaren-as : anallas. Yezmer ad yili:  

Anallas agensay 

Anallas azɣaray 

Taɣessa n wullis: 

 Tignatin n wullis (addaden): tagnit n tazwara; tagnit n tedyanin; 

tagnit n taggara. 

 Allalen n tutlayt: 

Rzan iferdisen n tutlayt I yettilin d imezgiyen deg yal tasekka n uḍris. 

Deg ullis: 

Talɣiwin n umyag: izri urmir ussid 

Imqimen: ilmend n umalas 

Isuraz: d awalen I yetteqqnen gar tefyar d tseddarin ded uḍris. Deg wullis 

d wid n wakud I yellan s tuget. Yiwen n wass, deg tazwara, imir, asmi, zik… 

Tamawt: nezmer ad naf ullisur d-mmizwarent ara tegnatin 

Amedya ɣef wullis: agensay, azɣaray… 

Aḍris n usfukel 

D aḍris ideg amaru yekkat ad isbedd awal-is. Dɣa ad d-yefk rray-is neɣ 

tamuɣli-s ɣef kra, syin akin ad yewt amek ara d-yesken d akken d tamuɣli-nni 

ines I izerfen, I ilan azal zdat n tmuɣliwin-nniḍen.  

Aḍris n usfukel ires ɣef tarrayin n useɣzen swayes I yezmer umaru ad 

izerrer imeɣri, ad as-ibeddel tamuɣli, ad t-iwelleh ɣer rray I yebɣa netta. 

Ilmend n waya, I nettaf aḍris n usfukel yebded ɣef ugemmir (tamuɣli n 

win I d-yettmeslayen), ṭṭafaren-t-id yifukal, rennun-d yimedyaten I d-

yeskanayen tidet n yifukal. 

Taɣessa n uḍris n usfukel: 

S umata lla,t snat n tuddsiwin 

Taɣessa taḥerfit : 

Mi ara yili aḍris ires anagar ɣef yiwen n ugemmir. Dɣa amarau, deg 

tazwara, ad d-yefk tamuɣli-s.  

Deg tneflit n uḍris, ad d-yefk ifukal ad d-yerni imedyaten swayes ara d-

yesken azal n tikti-s d tidet n wayen iɣef yettmeslay. 

Ɣer taggara, deg tegrayt, ad d-yawi awal n taggara, iizemren ad yili d 

tasemlilt. 

Taɣessa tuddist: 

Mi ara yili uḍris yers ɣef sin n yigemmiren mgaraden. Da aḍris yevded 

ɣef tlata n tegnatin: 

Agemmir (these) 

Amgelgemmir (antithèse) 

Tasemlilt, ara yessemsawin gar-asen 

Taɣessa-a s umata, tettili deg yiḍrisen n tfelseft akked wid n tsertit. 

 

Agemmir: yezmer ad yili yefreẓ, neɣ duffer. 

Ifukal: Skanayen-d tazmert n ugemmir. 



Tisekkiwin d tewsatin  n yiḍrisen master 1 tasekla 

6 
 

Imedyaten: rennun tixuṭert (impotance) I yifukal, ttaken-asen udem 

akmam. 

Tarrayt n uḍris n usfukel: 

Llan wid I d-yessisinen agemmir-nsen deg tazwara, llan wid I t-

yetteǧǧan d aneggaru, alamma bedren-d aseɣzen-nsen s yifukal d 

yimedyaten. 

Win ara yeɣren aḍris n usfukel, ad inadi ad d-yaf aniwa I d agemmir iɣef 

yesseḥbibir umaru, aniwa I d agemmi I yettnadi ad t-yeɣḍel. 

Allalen n tutlayt: 

Amyag: timeẓra akken ma llant 

Udmawen n tjerrumt: 

Udem amezwaru, udem wis sin, udem wis tlata 

Isuraz: s umata  

Tamentelt: acku, imi 

Amgired: d acu, meɛna, maca 

Timerna: tamezwarut, syin akin, daɣen 

Agmuḍ (anelkam): dɣa, d wasmi, ihi.. 

 

 


